
«Ирон фæндыр» 

 

«Ирон фæндыр»- нæ Иры ныфс, 

Йæ кой дунейыл хъуыст. 

Зæрин хурау Къостайы ном 

Къæдзæхы риуыл фыст. 

 

Йæ судзгæ цæссыг, хъарм тугай 

«Ирон фæндыр» фыста. 

Æфхæрд уыди æлгъыст дугæй, 

Леуаны фырт Къоста. 

 

Нæ сонбон дуг, Нæ сонбон дуг, нæ рухс фидæн 

Куыд хорз уыдта Къоста. 

Æфхард дзыллайы сагъæста 

Зæрдæрыстай фыста. 

 

Уæларвмæ дæр ма фехъуыстис 

Нартон лæджы хъæлæс. 

Ыстахти далæ наргоæй 

Къоста-хæххон цæргас. 

 

«Ирон фæндыр» Ирыстонæн- 

Йæ ныфс æмæ йæ цин. 

Йæ риумæ йæ куы нылхъивы 

Ирон нартотон афсин. 

 

Фыдыбæстæйы карз хæстмæ 

«Ирон фæндыр» фæцыд. 

Ирон салдатæн – йестыр ныфс, 

Йæ кад æмæ йæ цыт. 

 

Хæцыд кæронмæ карз хæсты 

Ирон лæппу - салдат 

«Ирон фæндыр» уыд йе мбæлцон, 

Йæ уымæй рад. 

 

Ирон лæппу. «Ирон фандыр»! 

Дау кадима хæссы. 

На куымдтай знагæн бассæдтын 

Тыхæвзаран хæсты. 

 

Хæстон фандактыл афон 

«Ирон фæндыр» фацыд. 

Фыдыбæстæйы сæрвæлтау 

Хæстон лæгау хæцыд. 

 

Нæ хурыскаст «Ирон фæндыр», 

Æгас нæм цу  æгас! 

Æнусы, сæрты рахызтæ, 

Малæтæй нæу дын тас! 


